
KEZKA OSASUNAN. Batik bat, zenbait kazetariren ezkortasunak mindu du Javier 

Miranda Osasunako presidentea, baina jokalarien portaerarekin ere kezkatuta azaldu 

zen, eta zaleei ere babes handiagoa eskatu zien. 

Presidentearen haserrea 
Kazetariei, zaleei zein jokalariei laguntza eta kemena exijitu zien Javier Mirandak 

-

Asier Legarda-ereiio I IRUNEA 

Javier Mirandak, Osasunako 
presidenteak amaitutzat eman 
berri du bere oporraldia, eta in­
darrez gainezka egin zuen bere 
itzulera. Atzo prentsaurrekoa 
eskaini zuen Mirandak, Osasu­
naren egoera aztertzeko, eta ka­
zetari, jokalari zein zaleentzat 
mezu ozena helarazi zien. 

Asier Legarda-ereiio I IRUNEA 

Bartzelonari aurre egiteko 
aldaketak iragarri zituen Loti­
nak, eta atzo goizean Sadarren 
eginiko entrenamenduan 
entrenatzaile menakarrak 
hainbat proba egin zituen atze­
aldean zein aurrealdean. 
Aurrealdean hainbat jokalari­
rekin saio asko egin zituen; 
atzealdean, aldiz, lau gizonekin 
aritu zen gehienbat: Izquierdo, 
Krutxaga, Jusue eta Yanguase­
kin. 

Astelehenean bertan 
Izquierdo gazteak lehen talde­
an jarraituko zuela baieztatu 
bazen ere, Bartzelonaren 
aurka hasieratik jokatzeko 
aukera askorik ez zuela izango 

Miranda jokalarientzat hitz 
egin zuen lehendabizi, «lehen 
zatian nahiko txukun jokatu 
arren Vila-realek bigarren gola 
egindakoan erabat makurtu ze­
lako taldea». Mirandak «korri­
ka egin ordez, zenbait jokalari 
zelaian oinez ikusi» zituela sala­
tu zuen, eta oinez ibiltzeko «Xa­
bierrera pasieranjoatea» hobe 
luketela gaineratu zuen. 

Baina, jokalariei grina eta 
kemen handiagoa eskatzeaz 
gain, Osasunako presidenteak 
kazetariei ere gogor hitz egin 
zien: «Zaleekin batera, Osasu­
naren gauza garrantzitsueneta­
koa kazetariak dira , baina 
dugun aurrekontuarekin zailta­
sunak izango ditugula jakin 
beharko zenukete, eta Osasu­
narekin gozoagoak izan behar 
duzue. Ez da normala bi jardu­
naldi bakarrik jokatu ostean 
kazetariak hain ezkor mintza­
tzea». 

Mirandaren esanetan, 
«ezkor egoteko motiborik ez 
dago , iragan denboraldian 
baino talde hobea dugu , eta 
sufritu egin beharko dugula 
begi bistakoa da, baina itxaro­
pena izan behar dugu talde 
honek duen gauzarik onenean, 
alegia, Martin Gonzalez eta 
Lotinarengan» . 

Azkenik, zaleei ere mezu 
argia igorri zien Mirandak. 
Osasunako presidentearen 
esanetan, oso erraza da talde 
lehiakorra eta ospe handiko 
fitxaketak egiteko eskatzea, 
baina klubak ez du diru asko­
rik, eta, Sadar futbol zelaia eta 
beste ondasunak saldu ezean, 
zaleek sarreretan utzitako 
dirua ezinbestekoa izango da 
fitxaketak egin ahal izateko. 

Zenbait unetan haserretzen 
bazen ere , Osasunak Lehen 
Mailan jarraituko duela baiez­
tatu zuen presidenteak, baina 

Izquierdo gaztea ustezko 
hasierako taldeko atzelariekin 
ipini zuen atzo Lotinak 
uste zen, baina atzo eginiko 
probaren ostean gauzak alda­
tu egin dira . Lau gizoneko 
atzeko lerroan, eskuin hegala 
hartu zuen Izquierdok atzoko 
lan saioan, eta era honetan 
beste hegala ere sendotu ahal 
izango du Lotinak, Yanguas 
ezker hegalera igaro baiteza­
ke. 

Yanguas, edozein postutan 
Azkenean, Lotinak atzo eraku­
tsitako asmoak gauzatzen 
baditu , Yanguasek edozein 

postutan jokatu dezakeela 
egiaztatuko da. Fiteroko atze­
lariak eskuin hegala hartu zuen 
Celtaren aurka Sadarren joka­
tutako Ligako lehen jardunal­
dian. Lau gizoneko atzeko 
lerrotik hirukora igarotzean, 
Yanguasek libero postua hartu 
zuen Vila-realen, eta orain 
lauko lerroaren ezker hegala 
bete dezake. 

Bestalde, aurrealdean ere 
aldaketak izango direla aurre­
ratu zuen Lotinak astelehene­
an, Aloisi hasieratik sartzeko 

JAVIER MIRANDA 
Osasunako presidentea 

«Jokalariak zelaian oinez 
ikusi ditut, eta hobe da 
Xabierrera pasieran 
joatea oinez ibiltzeko» 

«Bi jardunaldi bakarrik 
jokatu ostean kazetariak 
hain ezkor mintzatzea ez 
da normala» 

hori egia bihurtzeko guztion 
laguntza beharrezkoa izango 
zela gogoratu zuen berriz ere. 

Celta rekin harremanetan, 
Manolo eta Contrerasengatik 
Bestalde, uda honetan Almu­
niaren ihesaren ostean Celtare­
kin harremanak erabat gaiztotu 
arren, Osasunazaleek lapurreta 
hura ahazteko aukera ederra 
dutela gogoratu zien Celtako 
agintariei Mirandak, bere esa­
netan «Celtako jokalari Manolo 
eta Contreras Irunera etortzea 
begi onez ikusiko bailuke Osa­
sunak». 

Manolo espainiarra eta erdi­
laria da, eta Contreras para­
guiarra eta atzelaria. Mirandak 
esan zuenez, atzo bertan haste­
koak ziren harremanetan Cel­
tako agintariekin. 

asmoa zuela onartuta, eta atzo 
hainbat saio egin zituen erdial­
de zein aurrealdeko gizonekin. 

Euskarri bikoitzean Patxi 
Punalekin eta Lekunberrirekin 
aritu zen gehienetan, baina 
Alfredo eta David Canorekin 
ere probatu zuen. Horien 
ondoan, Rivero eskuinean eta 
Ganeedo ezkerrean aritu ziren 
gehienbat, eta erdi punta lane­
tan Rosado zein Montenegro 
aritu ziren. Rosadok aurrelari 
lanak ere bete zituen zenbait 
unetan, baina postu horretara­
ko Armentano argentinarra 
eta Aloisi australiarra ere era­
bili zituen Lotinak. 

Bartzelonari aurre egiteko 4-
2-3-1 koa berreskuratuko du 
Osasunak. 

MOTzeAN 

OSASUNA 
Bartzelonaren aurkako 
partidu rako sarrerak 
eskuragarri 

Datorren larunbatean Osa­
sunak Bartzelona hartuko du 
Sadarren, eta klubaren egun 
erdia izatea erabaki dute 
Osasunako agintariek. Baz­
kide ez direnek 10.000 eta 
12.000 pezeta artean ordain­
du beharko dituzte sarrera 
bakoitzeko, eta bazkideek, 
1.000 eta 5.000 pezeta arte­
an. 

REALA 
Bazkide ez direnentzat 
bihar eta etzi 1.500 
sarrera jarriko dituzte 
salgai, 2.000 pezetan 

Igandeko neurketarako 
15.500 bazkidek egin dute 
guztira sarrera eskaera. 
7.200ek Anoetako txartelde­
gian egin dute, 3800ek tele­
fonoz, 3700ek Internetez eta 
800ek Penen bitartez. Sarre­
rak bihar eta etzi erretiratu 
ahal izango dira Anoetan. 
Bestalde, bazkide ez direnen­
tzat 1.500 sarrera jarriko dira 
salgai bihar eta etzi Anoetan. 
Salneurria 2.000 pezetakoa 
da, eta autobusean joan nahi 
bada, 500 pezeta gehiago or­
daindu beharko dira. 

LeSIOAK 

Osasuna. Mateori ebakun­
tza egin beharko diote azke­
nean ezker oinean. Osatze­
ko hilabete beharko du. 
Alaves. Tellezek kolpe bat 
du ezker hanka, eta entrena­
mendu erdia baino ez zuen 
egin. 
Athletic. Rafa Alkortak ten­
doietako arazoak ditu orain­
dik. 
Reala. Collet gaur itzuliko 
da, zigorra bete ostean, eta 
Masachekin batera ariko da. 
Demetradze atzo ere Masa­
eh ekin aritu zen. 

eNTReNAMeNDUAK 

Reala. 10:30ean, Zubietan. 
Athletic. Goizeko 10:00eta­
tik aurrera, Lezaman. 
Alaves. 1 0:30ean entrena­
tuko dira, Ibaiako futbol ze­
laian. 
Osasuna. Taxoaren arituko 
dira, 10:00etatik aurrera. 


